
Inatsisartut 
Aningaasaqarnermut Akileraartarnermullu  
Ataatsimiititaliaq 
Finans- og Skatteudvalget

Aningaasaqarnermut Naalakkersuisoq

Ulloq/Dato:
J.nr.:

24. oktober 2011
01.31.06/11-00553

Aningaasaqarnermut  Akileraartarnermullu  Ataatsimiititaliap  suliaq    nr.    01.31.06/11-  
00553  pillugu    tallimanngornermi  ulloq  21.  oktober  2011-mi  aalajangiineranik   
Naalakkersuisunut ilisimatitsineq.

Peqqinnissaqarfimmut 15 mio. kr.-inik ilassutitut aningaasaliissutissanik qinnuteqaat

Naalakkersuisut inassutigaat;
- Kontomi  pingaarnermi  34.11.01-imi,  Napparsimasut  timikkut  nappaatillit 

nunani  allani  katsorsarneqartarnerannut  tunngasumi,  aningaasaliissutit 
7.000.000 kr.-inik amerlineqassasut,

- Kontomi pingaarnermi 34.11.03-mi, Dronning Ingridip Napparsimmavissuanut 
tunngasumi, aningaasaliissutit 300.000 kr.-inik amerlineqassasut,

- Kontomi  pingaarnermi  34.12.03-mi,  Napparsimasunik  angallassinernut  il.il. 
ataatsimut aningaasartuutinut tunngasumi, aningaasaliissutit 2.700.000 kr.-inik 
amerlineqassasut,

- Kontomi  pingaarnermi  34.12.05-imi,  Nuna  tamakkerlugu 
nakorsaaserisoqarfimmut  tunngasumi, aningaasaliissutit  5.000.000  kr.-inik 
amerlineqassasut,

- Kontomi pingaarnermi 20.05.31-mi, Kommunini aningaasartuutaanerusussanut 
immikkoortitanut  tunngasumi,  aningaasaliissutit  148.000  kr.-inik 
ikilineqassasut,

- Kontomi  pingaarnermi  20.11.50-imi,  Ingerlatsinermut  sillimmatinut 
tunngasumi, aningaasaliissutit 9.500.000 kr.-inik ikilineqassasut,

- Kontomi  pingaarnermi  20.11.70-imi,  Suliniutinut  nutaanut  sillimmatinut 
tunngasumi, aningaasaliissutit 1.022.000 kr.-inik ikilineqassasut, aamma

- IST-mi angusat 4.330.000 kr.-inik ajorseriassasut.

Aningaasaqarnermut Ataatsimiititaliap oqaaseqaatai
Peqqinnissaqarfimmut  katillugit  15  mio.  kr.-inik  ilassutitut  aningaasaliinissaq 
qinnutigineqarpoq.  Taakkunannga 9,5  mio.  ingerlatsinermut  sillimmatinit,  1,17  mio.  kr.-it 
suliassaqarfiup 20-ip iluani sillimmatitut kontonit aammalu sinneruttut 4,33 mio. kr.-it nunatta 
karsiata  aningaasaataanit  tigoriaannarnit  tigusinikkut  aningaasalersorneqassallutik. 
Taamaalillunilu  nunatta karsiata 2011-imut  angusassatut missingersuutai  4,33 mio.  kr.-inik 
ajorseriarput. 

Peqqinnissaqarfiup aamma ukioq manna ilassutitut aningaasaliiffigeqqinnissaa pisariaqarmat 
ataatsimiititaliamit  ajuusaarutigineqarpoq,  allatulli  ajornartumik  qinnuteqaat 
akuersissutigisariaqartutut  isigalugu.  2012-imut  aningaasanut  inatsisissatut  siunnersuummi 
pitsaanerusumik  missingersuusiornikkut  2012-imi  qinnuteqaatip  taamaattup 
pinngitsoortinneqarsinnaanera neriuutigineqarpoq.

Aningaasaliinissamik  pisariaqartitsinerup  ilaanut  annikinnerusunut  (2,8  mio.  kr.-it 
missaannut)  pensionisialinnut  akikillisaassutit  Air  Greenlandimit  2010-p  naalernerani 

atorunnaarsinneqarnerat  pissutaanerarneqartoq  ataatsimiititaliap  maluginiarpaa. 
Peqqinnissaqarfiup  sullitaanut  napparsimasunut  tunngatillugu  akikillisaassutit 
nutarterneqarnissaat  pillugu  Naalakkersuisut  ingerlatseqatigiiffimmik 
isumaqatiginninniarnermik aallartitsinissaat pitsaassasoq ataatsimiititaliamit nalilerneqarpoq.

Kontomi pingaarnermi  32.11.03-mi,  Dronning Ingridip Napparsimmavissuanut tunngasumi, 
2010-mi atuinerussutissat 7 mio. kr.-iunissaat naatsorsuutigineqarsimasoq aammalu 2011-mi 
atuinerussutissat  3  mio.  kr.-iinnaanissaat  naatsorsuutigineqartoq  maluginiarneqarpoq, 
tamannalu  malunnaatilimmik  sukaterisoqarsimaneratut  paasineqarsinnaasorinarpoq. 
Kontomulli  pingaarnermut  2011-imi  aningaasanut  inatsimmut  aningaasaliissutit  2010-mi 
aningaasanut inatsimmut sanilliullugit 4,5 mio. kr.-inik amerleriartinneqarsimammata taama 
naliliineq ajornartorsiutissartaqanngitsuunngilaq.

Aningaasaqarnermut Ataatsimiititaliap aalajangiinera
Siuliani  allassimasutut  paasinnilluni  Naalakkersuisut  inassuteqaataat  Aningaasaqarnermut 
Ataatsimiititaliamit akuersissutigineqarput. 

Aningaasaqarnermut Ataatsimiititaliaq sinnerlugu

Andreas Uldum
Siulittaasoq

